
Përmbledhje Ekzekutive 

Ky dokument  paraqet një shqyrtim të të dhënave të kostove të paraqitura nga FSHU KESCO, 
OSSH KEDS dhe OST KOSTT nga viti 2013 deri në vitin 2025 për qëllime të llogaritjes së 
tarifave të rregulluara. Analiza identifikon inflacione të konsiderueshme të kostove, 
mospërputhje dhe flamuj të kuq që mund të kërkojnë shqyrtim më të detajuar nga Zyra e 
Rregullatorit për Energji (ZRrE) dhe Zyra Kombëtare e Auditimit. Qëllimi është të sigurohet që 
të hyrat e lejuara dhe tarifat të pasqyrojnë struktura të kostove reale, të justifikueshme dhe 
transparente. 

 

1. FSHU KESCO 
 

1.1 Vërejtje 

 Kostot e OSSh u rritën ndjeshëm nga 83.46 milionë € në vitin 2018 në 179.56 milionë € 
në vitin 2022. Megjithë një rënie në 2023, kostot u rritën përsëri në 141.77 milionë € deri 
në vitin 2025. 

 Kostot e OST ndoqën një trend në rritje nga 20.29 milionë € në vitin 2018 në 34.83 
milionë € në vitin 2025. 

 Borxhi i Keq – dështimi i mekanizmave të KESCO për arkëtimin e faturave nga 
konsumatorët që kanë borxhe të papaguara ndaj FSHU-së. 

 

 

 



 Mundësi për inflacion të çmimeve transferuese në ndarjen e kostove të rrjetit. 
 Shpenzimet operative të KESCO, KOSTT dhe KEDS janë të larta dhe duhet të 

reflektojnë dinamikat e ngjashme në rajon dhe BE. Gjithashtu, kosto operative duhet të 
reduktohet pas liberalizimit të tregut, marrë në konsideratë numrin më të ulët të 
konsumatorëve (sidomos atyre të mëdhënj).  

1.2 Rekomandime 
 

 Reduktimi i kostove operative (OPEX) duke optimizuar shpenzimet për personelin dhe 
mirëmbajtjen. 

 Përdorimi i teknologjive më të avancuara për monitorim dhe automatizim në rrjet 
për të ulur kostot administrative dhe teknike. 

 Ristrukturimi i shpenzimeve të stafit dhe eliminimi i shpenzimeve joefektive në 
sektorin e shpërndarjes dhe transmetimit. 

 Ulja e shpenzimeve për BDTA Borxhin e Keq -  Konsumatorët nuk janë përgjegjës për 
dëshimet e KESCO në arkëtimin e borxheve. Ligji për Detyrimet, përmbarimet sikurse 
edhe zbatimi i skemave për konsumatorët e cënueshëm nga ana e Qeverisë nuk 
justifikojnë më kërkesën e KESCO dhe as vendimet e ZRRE përkitazi me lejimet e 
borxhit të keq. Përmirësimi i Arkëtimit të Faturave Implementimi i politikave më të 
rrepta për konsumatorët me vonesa të gjata në pagesa, duke reduktuar nevojën për rritje 
të tarifave për të mbuluar borxhet e këqija është përgjegjesi direkte e KESCO.  

 

2. OSSH KEDS 
 

2.1 Humbjet e lejuara  

U rritën nga 50.88 milionë € në vitin 2021 në 106.65 milionë € në vitin 2022, një rritje prej 
109.5%. Kostot vazhdojnë të luhaten ndjeshëm (bien në 65.37 milionë € në 2024, pastaj rriten në 
97.57 milionë € në 2025). Në përgjithësi, ka nevojë që të analizohet qasja ndaj humbjeve – 
konsumatori është ngarkuar me kosto enorme të humbjeve që nga viti 2018. Politika e zbatuar që 
nga viti 2018 nuk është e duhur nuk justifikohet me rritjen e cmimit të energjisë.  

 



 

2.2 Rekomandime 

 Ulja e humbjeve në transmetim dhe shpërndarje është një faktor kyç për uljen e 
MAR. Nëse humbjet zvogëlohen, nevoja për tarifa më të larta do të reduktohet. 

 Penalizimet për KESCO, KEDS dhe KOSTT për dështimet në parashikime dhe 

mos-realizimin e kontratave afatgjatë për blerje të energjisë për humbjet. Analizë e 

detajuar dhe auditim i posacëm për neglizhencë të qëllimshe 
 Analizë e influencës potenciale të kontraktorëve të energjisë së importuar nga 

KESCO, KOSTT dhe KEDS për të sqaruar dyshimet në lidhje influencën e 

kontraktorëve.  
 Monitorimi i investimeve në modernizimin e rrjetit për të zvogëluar rrjedhjet e 

paautorizuara dhe për të përmirësuar menaxhimin e ngarkesave. 
 Monitorimi i investimeve në mirëmbajtje të rrjetit nga KEDS, KOSTT dhe ndikimin 

që ka mos-realizimi në humbjet teknike 
 Monitorimi i humbjeve të pajustifikuara dhe të koncentruara në distriktin e Pejës 

dhe nëse KESCO është duke eskivuar përgjegjësitë.  
 Negocimi i marrëveshjeve më të favorshme për blerjen e energjisë, sidomos për importet 

dhe furnizimet afatgjata 

 

2.3 Zhvlerësimi  

Rritet nga 6.5 milionë € (2013) në 22.63 milionë € (2025) - Trendi i zhvlerësimit është me shumë 
anomali dhe kërkon verifikim të abuzimit potencial me vendimin e ZRRE të vitit 2018 për 
kategorizimin e aseteve të vjetra dhe të reja dhe zbatimin e normës së zhvlerësimit për to. 
Normat e krahasueshme të zhvlerësimit është e zakonshme të jenë 5-10% dhe nuk justifikohen 
në rastin e KEDS. Për këtë është e rëndësishme të verifikohen baza e aseteve, komisionimi i 
aseteve dhe zbatimi i normave të zhvlerësimit sipas vendimit të ZRRE dhe praktikave 



ndërkombëtare. Është evidente që nga viti 2018 janë rritur kostot e zhvlerësimit, potencialisht 
duke abuzuar me vendimin e ZRRE. Një analizë më e detajuar sikurse edhe kërkesa drejtuar 
Zyrës Kombëtare të Auditimit do të pasojnë pas sigurimit të të dhënave të plota të bazës së 
aseteve (RAB), politikës së zhvlerësimit, metodologjisë së përdorur dhe orarit të zhvlerësimit 
sipas datës së komisionimit të aseteve.  

 

 

2.4 Kthimi i lejuar  

Rritet nga 8.4 milionë € (2013) në 18.62 milionë € (2025). 

2.5 Rekomandime 

 Luhatje të pajustifikuara të humbjeve të lejuara, që mund të tregojnë joefikasitet ose 
mbivlerësim. 

 Rritja e zhvlerësimit dhe kthimit kërkon verifikim në raport me bazën reale te asteve 
(RAB). Ka një vendim të ZRRE (2018) mbi jetëgjatësinë e aseteve të vjetra dhe të reja. 
Ka nevojë që të analizohet dhe verifikohet sepse ekziston një anomali. Për këtë do të 
porositet një auditim i posacëm. Normat e zhvlerësimit dhe kostoja nuk korrelon me 
investimet (Capex). Ekzistojnë dyshime në shikim të parë për rreth 4-5 milionë euro 
inflacion mbi tarifat që rezultojnë nga keq-zbatimi apo abuzimi me kostot e zhvlerësimit 
nga ana e KEDS/KOSTT 

 

3. OST KOSTT 

 

3.1 Kostot e Fondit të BRE-ve  

Janë jashtëzakonisht të paqëndrueshme: nga 2.87 milionë € (2017) në 20.93 milionë € (2023), 
më pas bien në 17.34 milionë € (2025). Gjithashtu, tejkalimi i vazhdueshëm i të hyrave nga fondi 
i BRRE nga KOSTT kërkon një vlerësim, shpjegim dhe auditim të posacëm.  

 



 

 

3.2 Humbjet e lejuara  

Më shumë se dyfishohen nga 6.53 milionë € (2021) në 13.97 milionë € (2025). 

 

 

 

 



5.  Rekomandime për ZRrE 

1. Auditime të Detajuara të Kostove - Të porositen auditime të pavarura të komponentëve 
të kostove që tregojnë devijime të mëdha vjetore, veçanërisht ato që lidhen me rrjetin dhe 
humbjet. 

2. Vendosja e Objektivave për Reduktimin e Humbjeve - Të aplikohen standarde më të 
rrepta dhe rrugëzime për uljen graduale të humbjeve teknike. Strategjia e Energjisë nuk 
parasheh humbje komerciale nga viti 2025. Gjithashtu, humbjet duhet të vlerësohen nëse 
janë përmbajtuar caqeve të Strategjisë së Energjisë, caqeve të ZRRE sipas % (khë), nëse 
është zbatuar kosto e drejtë sipas caqeve. Kostoja për mbulimin e humbjes përmes 
importit të energjisë apo tregut të hapur ka të gjitha predispozitat e dështimit spektakular 
për të zbatuar kontrata afatgjata, megjithë parashikimet. Nuk mund ti bartën 
konsumatorit, janë dështime tipike të KEDS. Arsyetimet se KEK nuk ka ofruar kaq 
energji nuk justifikojnë vendimin.  

3. Verifikimi i Skemave të Zhvlerësimit:- Kompanitë të detyrohen të përputhin 
zhvlerësimin me ciklet reale të jetës së aseteve dhe investimet kapitale. 

4. Verifikimi i Bazës Kapitale dhe Kthimit - Të zbatohet një proces i detajuar për 
verifikimin e aseteve që justifikojnë zhvlerësimin dhe kthimin e lejuar. 

5. Stabilizimi i Tarifat për BRE-të - Të kërkohet transparencë më e madhe dhe 
metodologji të parashikueshme për koston e Fondit të BRE-ve. 

6. Auditim i Mekanizmave të Çmimeve Transferuese - Të kontrollohet dhe rregullohet 
ndarja e kostove ndërmjet KESCO, KEDS dhe KOSTT për të parandaluar inflacionin e 
tarifave. 

7. Brezat tarifor – duhet inciohet dhe zbatohet në afatin me të shkurtër një politikë 
progresive tarifore (ITB) ne më shumë së dy breza. Të dhënat në konsultim publik nuk 
janë evidente se si bëhet shpërndarja e kostos nëpër breza tarifor. Konsumatorët familjarë 
me të ardhura të ulëta do të ndjejnë më shumë ndikimin e tarifave të reja, veçanërisht në 
dimër kur konsumi i energjisë është më i lartë.Rritja e çmimeve të energjisë do të ulë 
fuqinë blerëse të konsumatorëve dhe mund të çojë në reduktim të shpenzimeve për mallra 
dhe shërbime të tjera. 

 

6. Përfundim 

Kjo letër ofron disa kategori ku kostot janë rritur në mënyrë disproporcionale ose tregojnë 
paqëndrueshmëri të pajustifikuar. ZRrE këshillohet të përforcojë mekanizmat e mbikëqyrjes 
rregullatore, të zbatojë skema të bazuara në performancë dhe të kërkojë transparencë më të lartë 
nga operatorët e rregulluar për të mbrojtur konsumatorin fundor dhe për të siguruar 
qëndrueshmërinë afatgjatë të sektorit. Gjithashtu, kostot e bartshme të OST dhe OSSH duhet të 
rikonsiderohen sipas indikacioneve dhe analizave të mësipërme. Një rishqyrtim i plotë i politikës 
dhe zbatimit të praktikës në lidhje me humbjet e lejuara (KEDS, KOSTT), shpenzimet operative 
të larta (KESCO, KEDS, KOSTT), zbatimi i politikës, metodologjisë dhe orarit të zhvlerësimit 
sipas RAB dhe praktikës së etabluar nga ZRRE dhe praktikës ndërkombëtare, kthimeve të 
lejuara, fondit të BRRE dhe shërbimeve ndihmëse. 


